
DURATION : 3 Hours (Total Time for Part 1 and Part 2) 
 

 

 

ARAHAN KEPADA CALON 
 

 
1. Sila lihat arahan yang terdapat dalam Bahagian 1.  

 
2. Tulis nama dan CTG kamu dengan jelas pada kertas ini dan kertas jawapan 

kamu. 
 

3. Lampirkan kertas soalan ini pada kertas jawapan kamu (Bahagian 2). 

 
 
 
 
NAMA : _____________________________    CTG:_________________ 

 
 
 
 

 

 
 
 
 

Kertas soalan ini mengandungi 14 soalan tercetak dari halaman 2 hingga 7. 
 

BAHAGIAN A B C JUMLAH 

Markah  

ARAHAN: Jawab SEMUA soalan. 
 
 

BAHAGIAN A (5 markah) 
 
Arahan: Dalam petikan karangan di bawah ini terdapat 5 tempat kosong. Isi setiap 

tempat kosong ini dengan perkataan yang sesuai mengikut konteks petikan 
karangan tersebut. Kemudian, tulis jawapan kamu mengikut susunan 
perkataan dalam petikan karangan di kertas jawapan yang disediakan.  

 
 
 

 Kartun rata-rata digemari ramai tanpa mengira usia. Namun, mungkin tidak 

ramai yang sedar mereka ada peluang mengembangkan (1)__________ yang ada 

atau bakat yang terpendam dengan mengikuti program melukis kartun. Inilah antara 

matlamat Institut Lukisan Kartun yang diasaskan oleh Encik Iskander Warren pada 

tahun 2010. Beliau telah (2)__________ banyak bengkel melukis kartun yang telah 

disertai oleh lebih 500 peserta. Menurut beliau, mempelajari teknik melukis kartun 

membuka satu cara baru untuk memproses maklumat baru. Bagi kanak-kanak, 

mencipta kartun merupakan cara (3)__________ untuk mereka memproses informasi 

yang akan dapat membuat mereka mengingati informasi itu untuk jangka masa yang 

lebih lama. Untuk golongan dewasa pula, menceburi industri kartun ialah cara yang 

amat berkesan untuk mendapat perspektif baru mengenai ilmu, pengalaman, proses 

kerja, produk dan lain-lain lagi. Encik Warren (4)__________ industri ini akan dapat 

berkembang dan menarik lebih ramai orang berbakat. Bakat melukis kartun memang 

wujud di Singapura namun dihambat oleh mentaliti bahawa kegiatan ini tidak akan 

menjana (5)__________ yang tinggi. Oleh hal yang demikian, sokongan pihak 

pemerintah amat diperlukan untuk mengembangkan lagi industri ini.  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



3 

 

YJC Prelim 2015 H2MLL Paper 1 Part 2 

 

BAHAGIAN B (30 markah) 
 

Arahan: Baca petikan karangan di bawah ini dengan teliti.  

 

Menjadi Negara Bijak 
 

Oleh Norhaiza Hashim & Atiyyah Mohd Said 
beritaterkini@bh.com.sg 

 
Perdana Menteri Encik Lee Hsien Loong 

telah pun menetapkan visi Singapura menjadi 
negara bijak menjelang 2024 dan berharap 
dapat menjadikan negara ini antara bandar 
terbaik dunia seperti New York, San Francisco 
dan London. Visi yang akan menyepadukan 
teknologi maklumat (IT), rangkaian dan data 
bakal merombak kehidupan harian rakyat.  

 
Selain dapat memanfaatkan masyarakat 

secara umum, inisiatif negara bijak ini  juga 
dapat membuka banyak peluang perniagaan 
dalam pelbagai industri.  Jika inisiatif ini berjaya 
dilaksanakan, rakyat Singapura dapat 
menjimatkan banyak masa dan wang. Rumah-
rumah yang dijalinkan melalui rangkaian 
Internet dapat membantu pemilik rumah untuk 
menutup kesemua peralatan elektronik hanya 
dengan menekan butang telefon bimbit bijak 
mereka jika terlupa untuk menutupnya. Mereka 
tidak perlu bersusah-payah untuk pulang ke 
rumah dan mereka tidak perlu bimbang tentang 
bil elektrik yang melambung tinggi. Selain itu, 
dengan aplikasi khas perjalanan, masyarakat 
dapat membuat perancangan perjalanan 
mereka dengan mudah dan mengelakkan 
kemungkinan terkandas akibat kesesakan lalu 
lintas.  

 
Visi negara bijak bakal menarik banyak 

peniaga baru untuk menubuhkan syarikat-
syarikat kecil dan sederhana (SME). Selain 
dapat memanfaatkan suntikan dana daripada 
pelbagai skim sokongan yang ditawarkan 
pemerintah, SMEs juga dapat meneroka 
pelbagai bidang yang berpotensi tetapi masih 
belum diterokai. Sektor jagaan kesihatan 
misalnya bakal melihat peningkatan jumlah 
warga tua sebanyak 900,000 orang menjelang 
tahun 2030. Antara dana yang dapat 
dimanfaatkan ialah Skim ACE Start-Ups yang 
diberikan oleh Masyarakat Bertindak Bagi 
Keusahawanan (ACE) yang disokong Spring 
Singapore dan International Entreprise (IE). 

Namun begitu, menjadikan Singapura 
sebuah negara bijak bermaksud penggunaan 
teknologi yang meluas dalam negara. Hal ini 
akan mendedahkan Singapura kepada 
ancaman siber yang mampu melumpuhkan 
semua operasi harian negara apabila kita 
sudah menjadi negara bijak sepenuhnya. 
Selain itu, komunikasi dan jenis perhubungan 
juga akan banyak berubah. Kita perlu bersedia 
untuk menghadapi lebih banyak ancaman 
terhadap perpaduan keluarga dan juga 
masyarakat. Hal ini demikian kerana hubungan 
yang terlalu bergantung kepada teknologi dan 
Internet memungkinkan salah faham untuk 
berlaku.  

 
 
 
 
 
 
 
 
 
 
Oleh itu, Singapura memerlukan 

rakyatnya untuk mempunyai minda yang 
terbuka untuk membuat perubahan dan 
penyesuaian kepada cara hidup mereka. 
Kesediaan rakyat untuk sama-sama 
membangunkan negara sebagai sebuah 
negara bijak penting untuk kejayaan visi ini. 
Sokongan syarikat-syarikat kecil dan 
sederhana (SME) boleh berupa usaha 
memperkenalkan teknologi yang dapat 
mengekang ancaman siber. Ini akan dapat 
membantu negara menangani risiko ancaman 
siber sebelum ini berlaku. Selain itu, golongan 
pelajar perlu didedahkan kepada konsep 
negara bijak sepanjang pendidikan mereka 
kerana mereka merupakan pewaris visi ini.  

 
Akhir kata, langkah pemerintah untuk 

menjadikan Singapura sebuah negara bijak 
merupakan inisiatif yang amat baik. Ini dapat 
memastikan yang Singapura tetap dapat 
bersaing dengan negara-negara maju di dunia 
ini. Oleh itu, sama-samalah kita menyokong visi 
ini.   

Arahan: Berdasarkan petikan karangan di halaman 3, jawab soalan-soalan yang 
berikut dengan menggunakan ayat kamu sendiri. Kemudian, tulis jawapan 
kamu di kertas jawapan yang disediakan.   

 
 
 

6 Bagaimanakah landskap negara bijak dapat membantu masyarakat menjimatkan 

masa? Terangkan dengan memberikan dua bukti. (6 markah) 

 

 

7 “Visi negara bijak bakal menarik banyak peniaga baru untuk menubuhkan 

syarikat-syarikat kecil dan sederhana (SME).” Jelaskan dua sebab perkara ini 

berlaku. (6 markah) 

 

 

8 Menjadikan Singapura negara bijak sepenuhnya mendatangkan pelbagai risiko. 

Huraikan.  (6 markah) 

 

 

9 Pada pendapat kamu, apakah yang boleh dilakukan untuk menyediakan 

masyarakat Singapura supaya dapat memenuhi visi negara bijak?  (6 markah) 

 

 

10 Berikan maksud perkataan-perkataan berikut mengikut konteks petikan karangan 

yang diberikan.   (6 markah) 

 
  i)     merombak        
    
  ii)    perpaduan        
 
         iii)   pewaris visi     

BAHAGIAN C (30 markah) 
 

SUMBER A  
 
Arahan: Baca blog di bawah ini dengan teliti.   
  
    

LAMAN UTAMA BIODATA CATATAN VIDEO HUBUNGI 

  

Laman Utama      Catatan       Entri Kemalangan 

 
Baru-baru ini tersiar di akhbar berita-berita tentang puluhan nyawa yang terkorban 
akibat kemalangan jalan raya. Ada mangsa yang masih muda lagi, masih banyak 
potensi dan ada pula yang meninggalkan keluarga yang masih memerlukan mereka.   
 
Pihak pemerintah telah melakukan pelbagai usaha untuk mengekang kemalangan 
maut di jalan raya memandangkan saban hari ada sahaja kes-kes kemalangan yang 
berlaku di negara kita. Selain mewajibkan pemakaian topi keledar untuk penunggang 
dan pembonceng motosikal, semua penumpang di dalam kereta pula diwajibkan 
memakai tali pinggang keledar. Baru-baru ini, polis trafik menegaskan perlunya ibu 
bapa menggunakan kerusi kanak-kanak di dalam kereta mereka ketika memandu 
dengan kanak-kanak di bawah 12 tahun. Langkah ini adalah untuk melindungi kanak-
kanak itu jika berlakunya sebarang kemalangan. 
 
Oleh itu, sebagai pengguna jalan raya janganlah kita cuba untuk melanggar sebarang 
peraturan jalan raya. Ingatlah tentang keselamatan orang lain dan janganlah kita 
gunakan jalan raya sebagai medan untuk bertarung nyawa. Sebagai individu yang 
hidup bermasyarakat, kita haruslah banyak bersabar kerana ruang ini dikongsi sama.   
 
Bisik-bisik Awang  

SUMBER B  
 
Arahan: Baca petikan karangan di bawah ini dengan teliti.   
 

 

 
 
 
 

 
 
 
 

 
 
 
 
 

 

  

 

Jumlah Kematian Dalam Sektor 

Binaan Merosot 

 

Oleh Aini Salam 

ainisalam@mediaharian.com.sg 

 

Lapan kematian dilaporkan dalam 
sektor binaan pada separuh pertama 
tahun ini dan jumlahnya merosot 
berbanding 17 kematian dalam tempoh 
yang sama tahun lalu. 

Dapatan ini dikongsi oleh Persatuan 
Kontraktor Singapura (SCAL) di satu 
majlis petang tadi. Setiausaha Parlimen 
Kanan Tenaga Manusia merangkap 
Pendidikan, Encik Hawazi Daipi, berkata 
terdapat kemajuan dalam usaha 
mengurangkan jumlah kemalangan di 
tapak-tapak binaan.  

 

Namun, beliau menyuarakan 
keprihatinannya tentang peningkatan 
insiden berbahaya yang melibatkan 
penggunaan kren. Untuk 
mempertingkatkan keselamatan, 
Kementerian Tenaga Manusia (MOM) akan 
mewajibkan semua kren bergerak yang 
baru untuk dilengkapi dengan alat perakam 
data. 

Alat perakam data merakam data 
operasi kren, seperti berat dan jarak 
pengangkutannya. Maklumat ini akan 
membantu pengendali kren untuk membuat 
perkiraan yang tepat semasa mengangkat 
muatan itu. Selain itu, alat perakam itu juga 
dapat memberikan isyarat kepada 
pengendali kren jika operasi yang 
dijalankan kurang selamat dengan 
memberikan sebabnya di skrin monitor.  

Sementara itu, SCAL juga mengadakan 
kempen keselamatan di tapak-tapak binaan 
dan mesej utama yang ingin disebarkan 
dalam kempen tahun ini ialah pencegahan 
semua jenis kecederaan dan untuk kekal 
sihat di tempat kerja. Selain itu, mereka 
juga mengiktiraf dua syarikat kerana usaha 
cemerlang mereka dalam mengurangkan 
kemalangan di tapak binaan.  

Arahan: Berdasarkan Sumber A dan Sumber B, jawab soalan-soalan yang berikut 
dengan menggunakan ayat kamu sendiri. Kemudian, tulis jawapan kamu di 
kertas jawapan yang telah disediakan.   

 
 

11 Berdasarkan Sumber A, huraikan langkah-langkah yang perlu dilakukan oleh 

seseorang pengguna jalan raya untuk memastikan perjalanannya selamat. 

  (4 markah) 

 
 
12 Berdasarkan Sumber B, jelaskan fungsi alat perakam data yang diwajibkan untuk 

dipasang dalam setiap kren bergerak? (4 markah) 

 

 

 

13 Walaupun tema Sumber A dan Sumber B mengenai kemalangan, namun 

terdapat beberapa perbezaan antara kedua-dua sumber. Terangkan dengan 

memberikan contoh yang sesuai.   (7 markah) 

 

 

14 Berdasarkan Sumber A dan Sumber B, berikan pendapat kamu tentang peranan 

yang dimainkan masyarakat dalam memastikan keselamatan di tempat kerja dan 

di tempat awam sentiasa terjaga. Jawapan kamu tidak harus melebihi 160 patah 

perkataan.  (15 markah) 

   
 
 
 
 
 
 
 
 
 
 
 
 
 
 
 
 
 

  
 


